
“Dağılmış bütün evlərin əvəzinə 
yeni evlər veriləcək. Kimin nə prob-
lemi varsa, bildirsin. Bu hadisələr, 
zərərçəkən hər bir şəxs dövlətimizin, 
cənab Prezidentimizin nəzarətində və 
diqqətindədir.” 

Qeyd edək ki, N.Bayramov 
hadisə baş verən əraziyə və dağılmış 
evlərə baxış keçirmiş və sakinlərin 
problemləri ilə maraqlanmışdır.

Hazırda Ermənistan silah-
lı qüvvələrinin oktyabrın 17-də 
törətdikləri təxribat nəticəsində 
Gəncə şəhərinə dəymiş ziyan 
müəyyənləşdirilir.

Bu barədə Gəncə Şəhər İcra 
Hakimiyyətindən məlumat verilib. 
Məlumatda bildirilir ki, ilkin hesab-
lamalara görə, hadisə nəticəsində 
20 ev ermənilərin atdıqları raket 
zərbəsindən tamamilə dağılıb. Bun-
dan başqa, şəhərdə 4 uşaq bağçası, 

1 orta məktəb və bir poliklinikaya 
ciddi ziyan dəyib. Hazırda hadisə 
nəticəsində zərər çəkən digər ev və 
obyektlərlə bağlı araşdırmalar aparılır.

Məlumatda qeyd edilir ki, hadisə 
nəticəsində zərər görən yaşayış evləri 
və digər mülki obyektlərin sayı daha 
çoxdur.

Xatırladaq ki, oktyabrın 17-də 
gecə saatlarında Ermənistan silahlı 
qüvvələri Azərbaycanın ikinci böyük 
şəhəri olan Gəncəni yenidən raket 
atəşinə tutmuşlar. Nəticədə şəhərin 
2 yaşayış məntəqəsinə raketlərin 
düşməsi 15 nəfərin dünyasını 
dəyişməsinə, 53 nəfər isə xəsarət 
almasına səbəb olmuşdur. Onların 
arasında uşaqlar, qadınlar, qocalar 
vardır. Bir ailənin 5 üzvünün hamısı 
həyatını itirmişdir.

Ümumiyyətlə, sentyabrın 27-dən 
bu günə qədər Ermənistan  silahlı 

qüvvələrinin törətdikləri təxribat 
nəticəsində Gəncə şəhərində 25 
dinc sakin həlak olub. Bu barədə də 
şəhər icra hakimiyyəti əlavə məlumat 
yayıb. Məlumatda bildirilir ki, 4 okt-
yabr 2020-ci il tarixindən başlayaraq 
şəhər Ermənistan silahlı qüvvələri 
tərəfindən davamlı raket atəşinə 
tutulur. 11 oktyabr 2020-ci il tarixində 
gecə saat 2 radələrində Ermənistan 
silahlı qüvvələri daha bir terror 
törədiblər. Belə ki, hərbi əməliyyatlar 
zonasından xeyli kənarda yerləşən 
Gəncə, Ermənistan ərazisindən 
“Skad-B” Taktiki Əməliyyat Raket 
Kompleksindən atılan taktiki ballis-
tik raketlərlə yenidən atəşə tutulub. 
Nəticədə “Qələbə parkı”nın ətrafında 
yerləşən yaşayış binaları dağılıb, 
5-i qadın olmaqla 10 nəfər həlak 
olub, 6-sı uşaq, 16-sı qadın olmaqla 
35 nəfər yaralanıb. Oktyabrın 4-ü 
və 11-də baş verən erməni terroru 
nəticəsində 11 mülki şəxs həlak 
olub, 70-dən çox dinc sakin müxtəlif 
dərəcəli bədən xəsarətləri alıb, 7 
yaşayış binası tamamilə dağılıb, 
yüzlərlə obyektə ciddi ziyan dəyib.

Beləliklə, Ermənistanın Gəncəyə 
terror aktı nəticəsində 3 uşaq 
hər iki valideynini itirib. Gəncədə 
olan ölkə və yerli əhəmiyyətli ta-
rixi abidələrə, dini məbədlərə, 
mədəniyyət obyektlərinə, habelə 
təhsil müəssisələrinə ciddi zi-
yan dəyib. Belə ki, 1887-ci ildə 

inşa edilmiş  Aleksandr Nevski 
Rus Pravoslav Kilsəsi, XIV əsrin 
“İmamzadə” Dini-Memarlıq Abidə 
Kompleksi, vaxtilə “Kişi Gimnaziyası” 
kimi fəaliyyət göstərən, hazırda isə 
Azərbaycan Dövlət Aqrar Universiteti-
nin istifadəsində olan yerli əhəmiyyətli 
tarixi abidə və Nizami kinoteatrı 
zərər görüb. 5 məktəb və 6 Körpələr 
evi-uşaq bağçası, həmçinin Gəncə 
Musiqi Kollecinin binasına ciddi ziyan 
dəyib.

17.10.2020-ci il tarixində gecə 
saat 1 radələrində Gəncə Ermənistan 
silahlı qüvvələri tərəfindən növbəti 
dəfə raket atəşinə tutulub. ANAMA-
nın məlumatına əsasən Gəncəyə 
atılan SKAD-Elbrus əməliyyat-taktik 
ballistik raketləri olub. Ermənistan 
hərbi-siyasi rəhbərliyinin törətdiyi 
növbəti terror nəticəsində aralarında 
uşaqlar da olmaqla 14 dinc sakin 
vəfat edib, 55 mülki şəxs yaralanıb. 
Əldə olan məlumatlara görə 20 ev 
tamamilə dağılıb, ətrafda olan bir 
çox bina, obyekt, o cümlədən 4 uşaq 
bağçası-körpələr evi, 1 məktəb və 1 
uşaq poliklinikası zərər görüb.

Bütövlükdə 4 oktyabr 2020-ci il 
tarixindən indiyədək 25 mülki şəxs 
həlak olub, 100-dən çox dinc sakin 
müxtəlif dərəcəli bədən xəsarətləri 
alıb.

Hamlet QASIMOV, 
“Xalq qəzeti”nin bölgə müxbiri

Mülki əhalini hədəfə almaq 
məğlubiyyətin etirafıdır

Prezident İlham Əliyev bu fikirləri 
oktyabrın   17-də  xalqa müraciətində 
səsləndirib.  Dövlətimizin başçısı  
ölkəmizin humanizm prinsiplərinə sadiqli-
yini bir daha nümayiş etdirdi. Azərbaycan 
Ordusu torpaqlarımızı işğal altında 
saxlayan düşmənə qarşı vuruşur, dinc 
əhaliyə qarşı yox. Artıq məğlub olduğunu 
görən  işğalçı ordu mülki əhaliyə hücum 
edir, qadağan olunmuş silahlardan atəş 
açır.  Bu isə beynəlxalq hüquq norma-
larına tamamilə ziddir. Xatırladaq ki, 
beynəlxalq humanitar hüquq, bu hüququn 
əsas sənədləri olan 1949- cu il 12 avqust 
tarixli Cenevrə konvensiyaları və onlara 
1977 və 2005- ci illərdə əlavə edilmiş üç 
protokol, BMT Baş Məclisinin 14 dekabr 
1974- cü il tarixli qətnaməsi, eləcə də 
digər beynəlxalq konvensiyalar müharibə 
zamanı mülki əhaliyə hücumu qadağan 
edir.

Ermənistanın istər hərbçilərə, istərsə 
də dinc əhaliyə qarşı açdığı atəş cinayət 
və təcavüzkarlıqdır. Çünki istifadə olunan 
silahların əksəriyyəti qadağan olunmuş 
silahlardır. Amma döyüş zamanı dinc 
əhaliyə atəş açmaq, bombardman etmək 
bütün beynəlxalq konvensiyalara və 
qanunvericiliyə, eyni zamanda, ilahi, 
mənəvi-humanist prinsiplərə ziddir. Bu, 
erməni vəhşiliyinin, erməni faşizminin  
növbəti təzahürüdür. Ermənistanın bu 
vəhşi addıma getməsi həm də onun döyüş 
meydanlarında məğlubiyyətini  etiraf 
etməsinin nəticəsidir. Belə ki, adətən, 
mülki əhalini hərbi əməliyyatları uduzan 
tərəf hədəfə alır.

Erməni faşistləri bir vaxtlar  Xocalıda 
törətdikləri soyqırımını indi  Gəncədə 
davam etdirirlər.  Dağlıq  Qarabağ və 
cəbhə bölgəsindən xeyli kənarda yerləşən 

Gəncə şəhərini ballistik raketlərdən atəşə 
tutmaq, dinc əhalini  gecə yatdığı yerdə 
qəddarcasına  qətlə yetirmək faşistlərə xas 
olan xüsusiyyətdir. Bu gün  Ermənistan 
və onun baş naziri faşizm ideyalarına 
sadiqliyini dinc əhalini vəhşicəsinə qətlə 
yetirməklə, yaşayış məntəqələrini və digər 
obyektləri dağıtmaqla bir daha nümayiş 
etdirirlər.  Müdafiəsiz insanların – uşaq-
ların, ahılların öldürülməsi çox dəhşətli 
cinayətdir.  

Gəncədə baş verənlər hər birimizə 
Xocalı soyqırımını xatırladır. Həmin 
qətliamda da eyni cinayətləri törədirdilər, 
o faciədə neçə-neçə ailə yer üzündən 
silindi. Mülki əhalini hədəfə almaq həm 
qorxaqlıq, həm də vəhşilikdir. Odur ki, 
biz erməni vəhşiliyini və bu cinayətləri 
dünyaya tanıtdırmalıyıq. Dövlətimizin 
başçısı xalqa müraciətində də  bunu, 
insanlığa qarşı cinayət adlandırdı.  Bir 
daha bəyan etdi ki, əgər beynəlxalq birlik 

Ermənistanı törədilmiş cinayətlərə görə 
məsuliyyətə cəlb etmək istəmirsə, - necə 
ki, Xocalı soyqırımına görə heç kim onları 
məsuliyyətə cəlb etməyib, - biz özümüz 
onları məsuliyyətə cəlb edəcəyik. Biz özü-
müz onların cəzasını verəcəyik, özümüz 
onları cəzalandıracağıq və bizim cəzamız 
ədalətli cəza olacaqdır. Onlar ən ağır 
cəzaya layiqdirlər. Ermənistanın hərbi-
siyasi rəhbərliyi cinayətkarlardır və biz bu 
cinayətkarları cəzalandıracağıq.

Mülki insanların yaşadığı əraziyə atıl-
mış ballistik raketlərin törətdiyi dağıntıları 
görmək üçün Azərbaycanda fəaliyyət 
göstərən diplomatik korpus rəhbərləri ilə 
birgə Gəncəni ziyarət edən Pakistanın 

Azərbaycandakı səfiri Bilal Haye  də 
gördüklərindən dəhşətə gəldiyini bildirib. 
Deyib ki,  mülki insanları hədəf almaq 
qəbuledilməzdir və şiddətlə qınanılmalıdır.

Ermənistanın törətdiyi vəhşiliklərin 
şahidi olanlar bu ölkənin faşistlərdən də 
qəddar olduğu qənaətindədirlər. İşğal 
altında olan torpaqların azad edilməsi 
Azərbaycan dövlətinin beynəlxalq hü-
quqla təsdiq edilmiş haqqıdır. Azərbaycan 
dövləti müdafiə olunur, öz ərazisini 
işğaldan azad edir. Ölkəmizin  başqa 
dövlətlərin torpaqlarında gözü yoxdur. Bu 
mənada, erməni iqtidarının mülki əhalini 
hədəfə almaq kimi təxribatları onların 
məğlubiyyətlərinin və qorxaqlığının etira-
fıdır. Əslində, düşmən bununla, guya,  qar-
şı tərəfdə qorxu, panika yaratmaq məqsədi  
güdür. Amma hadisələrin gedişi də 
göstərir ki, erməni faşistlərinin  bu hiyləsi  
əks effekt verir. Bunu hər gün eşitdiyimiz 
qələbə soraqlı xəbərlər də təsdiqləyir. 

Sentyabrın 27- dən indiyədək 78 
yaşayış məntəqəsinin, o cümlədən strateji 
əhəmiyyətli yüksəkliklərin yağı tapdağın-
dan azad edilməsi  şanlı ordumuzun  gücü 
və qüdrətinin, bu ordunu formalaşdıran Ali 
Baş Komandan, Prezident İlham Əliyevin 
siyasi iradəsinin, düşünülmüş strategiyası-
nın nəticəsidir.  

Mehman İSMAYILOV, 
YAP Səbail rayon təşkilatı sədrinin 

müavini, politoloq

Dünya birliyi Ermənistanın törətdiyi qətliama “yox” deməlidir!

Paşinyan rejimi törətdiyi qanlı əməllərə 
görə mütləq cavab verməli olacaq

Dövlətimizin başçısı 
qeyd etdi ki, Ermənistanın 
yeni rəhbərliyinin bütün 
fəaliyyəti danışıqlar prose-
sinin pozulmasına yönəlib. 
Bu, həqiqətən belədir. 
Ermənistanın baş naziri Nikol 
Paşinyanın populist və avan-
türist siyasəti regionda ağır 
silahlı qarşıdurmanın yaran-
masına səbəb olub. 

Müsahibədə qeyd 
olunduğu kimi, ardıcıl 
olaraq Yerevandan verilən 
bəyanatlar ATƏT-in Minsk 
qrupu tərəfindən hazırlanmış 
baza prinsiplərinə tamamilə 
ziddir. Azərbaycan Prezi-
denti bu məsələ ilə bağlı 
deyib: “Ermənistan rəhbərliyi 
lap yaxın vaxtlarda baza 
prinsiplərini faktiki olaraq 
təkzib edən çox təhlükəli 
bəyanatlarla çıxış edib. 
Prinsip etibarilə, Ermənistanın 
yeni rəhbərliyinin bütün 
fəaliyyəti danışıqlar prose-
sinin pozulmasına yönəlib. 
Bu prosesi zəiflətməyə yox, 
məhz pozmağa. Mən onların 
çoxsaylı bəyanatları, təhrikçi 
hərəkətləri və Azərbaycanın 
dinc əhalisinə hücumları 
barədə danışmışam. Buna 
görə də, əgər erməni tərəfi, 
nəhayət, başa düşsə ki, hərbi 
təxribatlar yolu onları fəlakətə 
aparır, biz hərbi əməliyyatları 
yenidən dayandırmağa və 
məsələni danışıqlar  masası 

arxasında həll etməyə 
 hazırıq”.

Lakin Ermənistan 
rəhbərliyi real vəziyyəti 
başa düşmək istəmir, 
əksinə, öz cinayətlərini 
 ört-basdır etməyə cəhd edir. 
Ermənistan prezidentlərindən 
biri ermənilərin və 
azərbaycanlıların milli uyuş-
mazlığından danışarkən, 
o, bir daha özünün faşist 
mahiyyətini nümayiş etdirib.

Ermənistanın baş naziri 
isə həyasızcasına bəyan edir-
di ki, Azərbaycana bircə qarış 
da torpaq verməyəcəklər. 
Onlar qondarma “dqr” nın 
xəritələrini dərc edib, keç-
miş Dağlıq Qarabağ Muxtar 
Vilayətinin hüdudlarından 

kənarda olan yeddi 
rayonun hamısını oraya 
daxil ediblər. Onlar bizim 
bütün şəhərlərimizin, 
kəndlərimizin adlarını 
dəyişiblər. 

Bu günlərdə tanınmış 
əcnəbi politoloqlardan 
biri haqlı olaraq qeyd 
edib ki, Soros Fondunun 

göstərişləri əsasında yetişdi-
rilmiş Ermənistan rəhbərliyi 
hazırda müxtəlif təxribatlara 
əl atır. Onun sözlərinə görə, 
döyüş zonasından uzaqda 

yerləşən dinc şəhərlərin atəşə 
tutulmasına, qadınların və 
uşaqların öldürülməsinə heç 
vaxt bəraət qazandırmaq 
mümkün deyil.

Düşünürəm ki, Paşinyanın 
cinayətkar rejimi törətdiyi qan-
lı əməllərə görə mütləq cavab 
verməli olacaq. Azərbaycan 
isə haqq yolundadır. Xalqı-
mız, dövlətimiz, yenilməz Milli 
ordumuz əzəli torpaqlarımızı 
düşməndən təmizləyərək 
tarixi ədaləti bərpa edərək. O 
gün lap yaxındadır!

Mübariz ƏHMƏDOV, 
Bakı Slavyan Universiteti 
Jurnalistika kafedrasının 

dosenti

Biz ədalətli müharibə aparırıq

O qeyd edib ki, beynəlxalq 
hüququ ayaqlar altına atan 
Ermənistan nə az, nə çox düz 
30 ilə yaxındır ki, işğal etdiyi 
Azərbaycan torpaqlarından 
çıxmaq istəmirdi. Bu azmış 
kimi, hələ digər Azərbaycan 
ərazilərinə də iddia edir. Biz bu 
iddianı iyulda baş verən Tovuz 
bölgəsinə hücumda gör-
dük. 27 sentyabrda yenidən 
başlayan və bölgədəki sülh 
səylərinə məhəl qoymayan 
və mülki şəxslərin ölümünə 
səbəb olan hücumlarını da-
vam etdirməsi Ermənistanın 
öz işğalçı siyasətinə sa-

diq olduğunu növbəti dəfə 
sübut etdi. Lakin bu dəfə 
Azərbaycan Ordusu bu hü-
cumları onlara bağışlamadı. 
Ardıcıl əks-hücumlar təşkil 
edərək düşmən qüvvələrini 
darmadağın etdi. Bu gün 
Azərbaycan Ordusu haqq 
mücadiləsi aparır. Daha doğ-
rusu tarix yazır. İşğal altında 

olan bir sıra bölgələrimiz azad 
edilib. Lakin hələ də işğal 
altında olan torpaqlarımız var. 
Biz Ermənistanın öz işğalçı 
hücumlarını dayandırmasını 
və zəbt etdiyi Azərbaycan 
ərazilərindən geri çəkilməsini 
tələb edirik. Ermənistan bu 
təcavüzkar siyasətindən imti-
na etməli və dərhal işğal etdiyi 
torpaqlardan çıxmalıdır.

Cəmiyyət sədri deyib ki, 
təşkilatımız BMT-yə, Avropa 
Birliyinə, ATƏT-in Minsk qrupu 
üzvlərinin parlamentlərinə və 
digər qurum və təşkilatlara 
məktublar ünvanlayaraq, 

Ermənistanın işğalçı və 
təcavüzkar mövqeyinə qarşı 
kəskin münasibət, mövqe 
ortaya qoymağı tələb etmiş-
dir. Ermənistandan işğalçı 
siyasətindən imtina etməsini 
və təcili olaraq Azərbaycan 
ərazisini Qarabağı boşaltma-
sını tələb edirik. Belçikada 
fəaliyyət göstərən bir qeyri-

hökumət təşkilatı olaraq, 
Azərbaycan Respublikasının 
işğal olunmuş ərazilərinin 
azad edilməsi uğrunda 
mübarizəsində qardaşlarımızı 
dəstəkləmək məqsədi ilə bu 
ölkədəki vətəndaş cəmiyyəti 
təşkilatlarının rəhbərləri ilə 
birlikdə Azərbaycan Səfirliyini 
ziyarət etdik, Gəncəyə mənfur 
erməni hücumuna görə xal-
qımızın yanında olduğumuzu 
ifadə etdik. 

A.Dəmirçi əlavə edib ki, 
bu mübarizədə “Biz haqlıyıq, 
Qarabağ bizimdir”, “Qara-
bağ Azərbaycandır” şüarı 
bizim əsas devizimizdir: “Bu 
gün Ermənistanı həm dip-
lomatik masada, həm də 
ön cəbhədə məğlub edirik. 
Əlbəttə, biz müharibə tərəfdarı 
deyilik. Arzumuz ermənilərin 
Azərbaycan ərazisi olan 
Qarabağı tərk etməsidir. 30 
ildir masada sülh dedik, lakin 
anlamaq istəmədilər. Biz mülki 
bölgələrə hücum etmədik, 
amma onlar müharibə 
bölgəsindən kənar bölgələrdə 
gəncləri və mülki əhalimizi 
qətlə yetirirlər. Bu baxımdan, 
dünyanın düşünən insanla-
rının hər biri bizi dəstəkləyir. 
Çünki biz ədalətli müharibə 
aparırıq”. – deyə diaspor 
rəhbəri əlavə edib.

Hazırladı: 
Anar TURAN, 
“Xalq qəzeti”

Məlum olduğu kimi, 
bu il oktyabrın 19-da 
 Prezident İlham Əliyev 

Rusiyanın TASS informasiya 
agentliyinə videomüsahibə 
verib. Bu, kifayət qədər geniş, 
dərin məzmunlu bi müsahibədir. 
Müsahibədəki bir-birindən 
parlaq cavablarla tanış olduq-
ca, cənab İlham Əliyevin lideri olduğu Azərbaycan 
dövlətinin vətəndaşı olmağımdan bir daha sonsuz 
qürur hissi duydum. 

Bu sözləri Gəncə Şəhər İcra Hakimiyyətinin başçısı 
 Niyazi Bayramov oktyabrın 17-də Ermənistan ərazisindən 
atılan raket nəticəsində evləri dağılan vətəndaşlarla 
 görüşü zamanı deyib.

Gəncə terroru zamanı evləri dağılan 
hər kəsə təzə evlər veriləcək

“Ermənistan rəhbərliyi hərbi cinayət törədir. Dinc əhaliyə atəş 
açmaq, özü də əməliyyat operativ raket kompleksləri vasitəsilə atəş 
açmaq hərbi cinayətdir. Onlar bu cinayətə görə məsuliyyət daşımalı-
dırlar və daşıyacaqlar. Biz isə onların cavabını döyüş meydanında ve-
ririk. Şəhidlərin, günahsız insanların qisasını döyüş meydanında alı-
rıq və alacağıq. Biz heç vaxt mülki əhaliyə qarşı mübarizə, müharibə 
aparmamışıq, bundan sonra da aparmayacağıq. Biz ermənilər deyilik. 
Bizim öz yolumuz var, bizim öz amalımız var və bütün Azərbaycan 
xalqı bu amal ətrafında birləşib. Bütün Azərbaycan xalqı həmrəylik, 
vətənpərvərlik göstərir”.

Xarici ölkələrdə yaşayan Azərbaycan türkləri 
olaraq biz hər zaman Azərbaycan xalqının və 
qəhrəman ordumuzun Vətənimizin haqq işini 

dəstəkləmişik. Bu günə qədər qürbətdə yaşamağı-
mız Azərbaycanın yanında olmağımıza zərrə qədər 
əngəl olmayıb. Ruhumuz və ürəyimiz soydaşları-
mızladır. Bu fikirləri Belçika – Azərbaycan Dostluq 
Cəmiyyətinin sədri Ayhan Dəmirçi bildirib. 

